
მაკრომოლეკულური ორგანული ნივთიერებები,ფულვომჟავები ფუნქციური 

ჯგუფების წყალობით, აქტიურ მონაწილეობას ღებულობენ   ბუნებრივ წყლებში, ფსკერულ 

ნალექებში და ნიადაგში მიმდინარე კომპლექსაწარმოქმნის და სორბციულ 

პროცესებში.ისინი იძლევიან მდგრად ნაერთებს როგორც მძიმე მეტალებთან,ასევე 

რადიოაქტიურ ელემენტებთან და განაპირობებენ ბუნებრივ ობიექტებში მათ  მიგრაციის 

ფორმებს. მონაცემები ფულვომჟავების კომპლექსების მდგრადობის მუდმივების შესახებ 

არაერთგვაროვანია და რამდენიმე რიგით განსხვავდებიან ერთმანეთისგან. ასეთი 

მდგომარეობა ძირითადად განპირობებულია, კომპლექსწარმოქმნის პროცესში როგორც 

ფულვომჟავების იონიზაციის ხარისხის, ასევე pH-ის მნიშვნელობების მიხედვით, მათი 

ასოციატების საშუალო მოლეკულური მასების  ცვლილებების გაუთვალისწინებლობით, 

რასაც საბოლოოდ არასწორ შედეგებამდე მივყავართ. ჩვენს მიზანს შეადგენდა   pH–5-ზე, Mn  

(II)-ის ფულვატური კომპლექსების შედგენილობების დადგენა  და მდგრადობის 

მუდმივების გათვლა  გელქრომატოგრაფიული მეთოდით .საქართველოს ბუნებრივი 

წყლებიდან ადსორბციულ-ქრომატოგრაფიული მეთოდით გამოყოფილია ფულვომჟავების 

სუფთა ნიმუშები. ნაჩვენებია რომ  ფულვატების მდგრადობის მუდმივების გათვლისას 

ოპტიმალურია  ფულვომჟავების არა ასოციატის , არამედ „ოლიგომერის“ საშუალო 

მოლეკულური მასის გამოყენება. მიღებული შედეგები წარმატებით შეიძლება იქნეს 

გამოყენებული, ნებისმიერი კლასის და ტიპის ბუნებრივი წყლებში მძიმე მეტალების 

მიგრაციის ფორმების გასათვლელად და წყალსაცავების ეკოლოგიური მდგომარეობის 

პროგნოზირებასთვის [1-6]. 

